
Ҳар  қандай  кўп  миллатли ва кўп  конфессияли  давлатда,  жумладан,  

ана шундай  мамлакатлар  қаторига кирувчи  бизнинг  республикамизда ҳам  

миллатлараро тотувлик ва динлараро ҳамжихатлик  жамиятдаги  барқарорлик  

ва  тараққиётга  мустаҳкам  замин  яратувчи,  унинг  истиқболини  белгилаб  

берувчи асосий  омиллардан  биридир.  

Республикамизда  миллатлараро  тотувликни  таъминлаш  орқали  

тинчлик  ва  ҳамжиҳатликни   тобора  мустаҳкамлаб  бориш ғояси давлатимиз  

раҳбарининг  доимий  диққат  марказида  бўлиб  келмоқда.   

Мустақилликнинг  илк  кунлариданоқ  ўзбек  миллий  сиёсати “Кўп  

миллатлилик – Ўзбекистоннинг  бойлиги”,  деган  ғояга  асосланди. 1991 

йилнинг 31-августида  қабул  қилинган “Ўзбекистон  Республикасининг 

давлат  мустақиллиги асослари  тўғрисида”ги  Қонунда Ўзбекистон  ўз  

ҳудудида  яшовчи  барча  халқларга  тенг  хуқуқлар ва имкониятларни  

кафолатлаши,  миллатчиликнинг ҳар  қандай  кўринишига қатиян  қарши  

чиқиши  ҳақидаги  қоида  ўз  аксини  топди.  

1992 йил  26-февралда Хельсинки  Якунловчи  актига имзо  чекиш  

маросимида сўзга  чиқиб, Ўзбекистон  Республикасининг Биринчи  

Президенти Ислом Каримов: “Мен халқ  ва  хукумат номидан:  хуқуқий  

демократик давлат  барпо этиш  йўлида ички  бунёдкорлик вазифаларини  

рўёбга чиқаришнинг асосий  кафолати бўлмиш  фуқаролар ва  миллатлараро 

иноқликни, фикр, виждон, дин ва эътиқод  эркинлигини сақлаб қоламан ва 

ҳар  томонлама мустаҳкамлайман, деб  айтаман ва бунга қатиий кафолат 

бераман”, деб  таъкидлаган эди. 

     Ўзбекистон  Республикаси Президенти Шавкат Миромонович  

Мирзиёев танлаган  йўлига содиқлигини  билдириб,  ўзининг Президентлик  



лавозимига  киришиш  тантанали маросимига  бағишланган Олий  Мажлис 

палаталарининг қўшма  мажлисидаги  нутқида: “Мамлакатимизда хукм  

сураётган миллатлар ва фуқаролар  тотувлиги, ўзаро  ҳурмат ва меҳр оқибат  

муҳитини кўз  қорачиғидек сақлаш  ҳамда мустаҳкамлашни ўзимнинг  

устувор вазифам, деб  ҳисоблайман”1 – деб  таъқидлади.  

Маълумки,  юртимизда  виждон ва эътиқод  эркинлиги,  турли  миллат  

вакилларининг  хуқуқлари  кенг  кафолатланиб  диний  бағрикенглик  муҳити 

мустаҳкамланмоқда.  

Дунёнинг  баъзи давлатларида  миллий  этник муносабатлар  

мураккаблашиб,  айрим  илғор  давлатларда ҳам оз  сонли  миллат 

вакилларини камситиш  ҳолатлари кўзатилаётган бир пайтда, 137 нафар 

миллат ва эллат ҳамда 16 конфессия вакиллари  ҳамжихатлик,  хамкорликда 

ягона оила  фарзандларидек  иноқ: яшаётган Ўзбекистон чиндан  ҳам бугун 

бошқаларга намуна бўлиши  шубҳасиз. 

Маълумки, мамлакатимиз мустақиллиги  арафасида, яъни 1989 йил май-

июнь  ойига  келиб  турли  миллат  вакиллар  ўртасида атайлаб ишончсизлик  

туғдиришга ва республикада вазиятни  издан  чиқарувчи  кескинликнинг  

доимий  манбаини вужудга келтиришга  интилувчи кучларнинг хатти-

харакатлари оқибатида  Фарғона вилоятида фожиали  воқеалар содир  бўлди 

ва республикадаги  вазият кескинлашиб, бу барча  соҳаларда ўзининг  салбий 

таъсирини ўтказа бошлаган эди.  

Давлатимиз ижтимоий мураккаб  жараёнларни  бошидан  кечираётган  

айнан  манашу  даврда Ўзбекистон Республикасининг Биринчи Президенти  

Ислом Абдуғаниевич Каримовнинг кучли  сиёсати ва мустаҳкам  иродаси  

туфайли 1989 йил Фарғонада ва 1990 йил Қирғизистоннинг Ўш  шаҳрида, 

2010 йил Қирғизистоннинг  Жалолобод ва Ўш  вилоятларида  уюштирилган  

нотинчликлар, этник  кескинликлар бартараф этилди.  Мамлаккатимизда  

                                                             
1 Мирзиёев Ш.М. “Эркин ва фаровон  демократик Ўзбекистон  давлатини  мард ва олийжаноб 
халқимиз  билан бирга қурамиз”. Шавкат Мирзиёев Ўзбекистон  Республикаси Президенти  
лавозимига  киришиш  тантанали маросимига  бағишланган Олий  Мажлис палатасининг қўшма  
мажлисидаги  нутқи. “Адолат  газетаси”. 2016 йил  16-декабр  № 53  (1117)-Б 2. 



бундай воқеалар  содир  бўлишининг олди  олинди ва халқимиз  орасидаги 

ҳамжихатлик  ва  якдиллик муҳити учун мустаҳкам асос  яратилди. 

Миллатни ўткинчи  тарихий  ходиса, кўп  миллатлиликни  салбий  ҳолат 

сифатида баҳолаб, йирик  миллатлар  замирида янги  ҳалқни  шакллантириш,  

фуқаровий мансубликни  улуғлаш, иқтисодий  фаровонликни  таъминлаш  

орқали этносларни қориштириб  юборишга қаратилган  харакатлар  йўлидаги 

уринишлар  айрим  йирик  давлатларнинг  парчаланиб  кетишига  олиб 

келган. Юқоридаги миллий  сиёсат  моделлардан  фарқли  равишда, ўзбек  

миллий  моделида  уни  яратувчилик  қудратига эга омил сифатида танолиш 

миллий  мансублигидан  қатиий назар,  фуқароларнинг  тенглигини 

таъминлаш,  ижтимоий  ҳаётдаги хуқуқли  иштирокини таъминлаш  

тамойилларига амал  қилинади.  

Ўзбекистон Республикасининг Биринчи Президенти  Ислом 

Абдуғаниевич Каримовнинг: “Юксак  маънавият – енгилмас куч” асарида бу  

хусусида  шундай  дейилади: “Бу  хаётнинг шавқатсиз  бир қонунияти бор. 

Яъни  тарихнинг мураккаб ва хал  қилувчи мураккаб бурилиш  палласида ҳар  

қандай  миллат ва эллат ўз  аҳиллиги ва  бирдамлигини  ўз  миллий  

манфаатлари йўлида  қатият  билан  турмаса, маъсулият ва хуўёрлигини  

йўқотадиган  бўлса,  охир  оқибатда ўзининг энг катта тенгсиз  бойлиги 

бўлмиш  мустақиллиги ва озодлигидан  жидо  бўлиши  шубхасиз”2. 

Бу борада Ўзбекистон Республикаси Президенти Шавкат Мирзиёев  

шундай  дейди: “Жамиятимизда  хукм  сурилаётган  ўзаро дўстлик  ва 

ҳамжихатликни  таъминлашда янада  ривожлантириш,  қайси  миллат ва 

эътиқодга мансублигидан қатиий назар, барча  фуқаролар учун тенг 

хуқуқларни  таъминлаш, уларнинг ўртасида нифоқ  соладиган экстремистик 

ва родикал ғояларни  тарқатишга Ўзбекистонда мутлоқо йўл қўйилмайди”3. 

                                                             
2 Каримов И.А. “Юксак   маънавият  енгилмас  куч” – Т.:  “Маънавият”, 2008, Б. 51-52  
3 Мирзиёев Ш.М. “Эркин ва фаровон  демократик Ўзбекистон  давлатини  мард ва олийжаноб 

Кўп  миллатли  давлатлар  ҳар  доим  ўз худудида  истиқомат  қилаётган 

турли  халқ ва миллатларни хамжихатлигидан бевосита манфаатдор  

бўладилар.  Зеро,  кўп  миллатли  давлатнинг  барқарор ривожланишининг  

таъминловчи муҳим  омил  ҳисобланади.  

Турли  халқлар,  миллатларни  умумий, муштарак  мақсадлар, ғояларгина 

бирлаштириши мумкин. Шунинг учун,  юрт тинчлигини  таъминлашда 

фуқароларнинг миллатлараро ва конфессиялараро  муносабатларнинг жамият 

тараққиётини  таъминловчи омил  сифатида  ўрганишга бугунги  кунда  

эҳтиёж  катта.  

Республикамизнинг  барча  вилоятлари, туман, шаҳарларнинг  аҳолиси 

кўп  миллатлидир. Демак ана шундай  ҳамжихатликни,  тотувликни 

таъминловчи муҳим омил  сифатида  ўрганиш, хулоса ва амалий таклифлар  

ишлаб чиқиш  сўзсиз долзарб  аҳамиятга  эга. Шу  билан  бирга  миллатлар 

ўртасида  турли  низоларни  келтириб  чиқаришга бўлган уринишларнинг 

тўхтамаётганлигини ҳам унитиб бўлмайди.  

Маълумки  тарихда  фуқароларнинг  миллатлараро ва конфессиялараро 

муносабатлари масаласи ҳамда тарихи   ўз мазмуни,  моҳияти,  илмий  

амалий аҳамиятига кўра  умуминсоний ва бутун  дунё  миқёсидаги  энг  

долзарб масала  бўлиб келган. Шунинг учун ҳам 1995 йил 16  ноябрь  куни  

Парижда ЮНЕСКО  Бош Конфересиясининг  28 сессиясида “Бағрикенглик 

тамойиллари  деклорацияси” қабул  қилиниши катта умуминсоний,  тарихий  

воқейлик бўлиши билан бирга  бу  соҳадаги  тажқиқот ишларининг  

методологик асоси  бўлиб  қолди. 

Дин билан  дунёвий  ҳаёт, дин  билан  илм- фан  ўртасида мўтадил  

муносабат бўлиши керак. Буни  биринчидан  Бахоуддин Нақшбандийнинг 

“Дил ба ёру,  даст ба кор”  деган  таълимоти.  Иккинчидан эса  муҳтарам 

Ўзбекистон Республикасининг Биринчи Президенти  Ислом Абдуғаниевич 

Каримовнинг  қуйидаги ўта  муҳим фалсафий – методологик  фикрлари 

исботлаб турибди: “Ижтимоий соҳага  оид  дарсларда ёшларга дин билан 



дунёвий  ҳаёт масаласини, бу икки тушунчанинг  бир-бирига таъсирини, улар 

ўртасида  мўтадил  муносабат бўлиши зарурлигини очиб бериш керак”4. 

Юртимизда ислом,  насронийлик, иудализм  каби  динлар тарихан  ёнма-

ён яшаб  келган.  Бур  турли  мамлакатларда ўз  миллий  маданияти, анъана 

ва урф одатларини сақлаш ва хамда ҳар  томонлама  ривожлантириш учун  

барча  имкониятлар  яратилган.  Юқорида  таъкидлаганимиздек, 16 

конфессияга  мансуб диний  ташкилотлар эркин  фаолият  юритмоқда. Давлат 

таълим  муассасаларида ўқитиш 7 тилда, Ўзбекистон миллий телерадио  

компанияси  ўз  кўрсатувларини 12 тилда  намойиш  этиши, 10дан  ортиқ  

тилда газета ва журналларни нашр этилаётганлигини ўзи ҳам бу борада олиб 

бораётган ишларининг ёрқин ифодасидир. Мамлакатимизда этник 

ўзигаҳосликни ривожлантириш ва миллатлараро  муносабатларни янада  

уйғунлаштиришда  137 та миллий  маданий  марказ етакчи  рол  ўйнамоқда. 

Республикамиз Байналминал маданият маркази уларнинг фаолияти 

муофиқлаштириб  амалий  ва  услубий  ёрдам бераётгани  алоҳида  диққатга  

сазовордир. 

Хусола  қилиб  айтганда, мустақиллик  йилларида босиб ўтган йўлимиз ва 

тўплаган тажрибамиз, кўлга киритган улкан ютуқларимизни таҳлил этиш 

мамлакатимизда ижтимоий барқарорликни таъминлаш, фуқароларнинг 

миллатлараро ва конфессиялараро муносабатдарини янада ривожлантириш 

бўйича амалга оширилаётган ўзбек миллий сиёсат моделининг нақадар тўғри 

эканини ва бу йўлдан бундан буён ҳам оғишмай боришимиз зарурлигини 

яққол кўрсатмоқда. 

                           

                                                             
4  “Фидокор”  газ. 2000 йил 8 июнь. 


